
Doa Senjata Mukmin
(8 Januari 2021M/ 24 Jamadilawal 1442H)

Sidang hadirin yang dirahmati Allah,
Marilah kita sama-sama bertagwa kepada Allah SWT dengan sebenar-

benar tagwa, menunaikan segala perintah Allah swt dan meninggalkan
segala larangan-Nya. Mudah-mudahan kita sentiasa di rahmati oleh

Allah SWT. Tajuk khutbah pada hari ini adalah Doa senjata mukmin.

Sidang Jumaat yang dimuliakan,

Allah SWT sentiasa melihat dan mengetahui apa jua yang dilakukan
oleh hamba-hamba-Nya. Umat Islam digalakkan supaya selalu berdoa
kepada Allah bagi perkara-perkara kebaikan. Doa memainkan peranan
penting untuk kepentingan dunia dan akhirat. Doa yang dilakukan



dengan ikhlas, khusyuk dengan sepenuh hati akan diterima oleh Allah
SWT.

Doa ialah kata-kata munajat kehadrat ilahi memohon sesuatu kebaikan
atau menolak keburukan. Kita hanya mampu berusaha dan berdoa,
hanya Allah SWT yang berkuasa memberi pertolongan. Sepertimana
firman Allah dalam surah Al-Fatihah ayat 5:

Maksudnya: “Engkaulah sahaja (Ya Allah) yang kami sembah dan

kepada engkaulah sahaja kami meminta pertolongan”.

Berdoa tanpa usaha adalah sia-sia dan ia merupakan perbuatan orang
yang malas. Islam menegah sikap tersebut. Berdoa kepada Allah mestilah
meliputi kebaikan didunia dan kebaikan diakhirat. Ini disebut dalam
surah Al-Bagarah ayat 201:

Maksudnya: “Dan diantara mereka ada yang berdoa: Ya Tuhan kami!
Berilah kami kebaikan didunia dan diakhirat serta hindarilah kami
daripada seksaan neraka”.

Sidang Jemaah yang dirahmati Allah,
Antara kebaikan dunia adalah bagi mendapat ilmu yang berfaedah,
rezeki yang halal, kesihatan yang sempurna dan keamanan serta



kestabilan politik. Manakala kebaikan akhirat pula berupa balasan syurga
dan segala nikmat yang ada didalamnya.

Kita perlu sentiasa meletakkan keyakinan bahawa setiap doa yang
dipanjatkan kepada Allah SWT tidak akan ditolak. Apabila kita yakin Allah
itu Maha Pemurah, Maha Kaya, tentu kita juga akan yakin Dia mampu
mengkabulkan apa sahaja yang kita hajatkan. Antara hikmah berdoa
adalah:

Pertama: Merapatkan hubungan antara hamba dengan Tuhan.

Kedua: Memberi ketenangan jiwa.

Ketiga: Mendapat pahala kerana doa merupakan suatu ibadah.
Keempat: Memberi keinsafan tentang kelemahan diri seseorang sebagai
hamba.

Kelima: Diampunkan dosa-dosa oleh Allah SWT.

Pada asasnya semua waktu adalah baik untuk berdoa. Namun ada
beberapa waktu yang mustajab yang disarankan untuk berdoa iaitu
ketika sujud dalam solat, antara azan dan igamah dan antara dua
khutbah. Maka janganlah kita sia-siakan waktu-waktu berharga ini. In
Sha Allah, doa yang disebut dari getaran hati seorang hamba bersama
linangan air mata akan didengar dan dimustajabkan oleh Allah SWT pada
saat yang terbaik.

Sidang Jemaah Rahimakumullah,
Mengakhiri khutbah, kesimpulan khutbah pada hari ini:

Pertama: Kita hendaklah selalu berdoa disamping berusaha dengan
bersungguh-sungguh dalam setiap perkara yang kita lakukan.



Kedua: Berdoalah dengan ikhlas dan sepenuh hati kerana Allah SWT
akan memperkenankan doa orang yang bersungguh-sungguh dan yakin
dengan permohonannya.

Ketiga: Doa yang baik adalah daripada ayat-ayat Al-Quran dan sunnah
Nabi &5.

Khutbah Kedua
(Bulan Januari 2021)

Sidang Jumaat yang dirahmati Allah,

Saya berpesan kepada tuan-tuan dan diri sendiri, supaya bertagwa
kepada Allah SWT dengan mematuhi segala perintah-Nya dan menjauhi
segala larangan-Nya.

Disaat yang penuh barakah ini, suka khatib mengingatkan sidang Jumaat
sekalian, untuk memperbanyakkan rasa syukur kepada Allah SWT
dengan penuh keikhlasan.

Tinggalkan sejenak perbuatan yang lagha dan bertentangan dengan
sunnah serta adab, iaitu semua tindakan yang memesongkan perhatian



daripada mendengar khutbah dan isi kandungannya, termasuklah
perbuatan berbual-bual dan bermain telefon bimbit.

Di samping itu, marilah kita memperbanyakkan selawat ke atas Nabi
Muhammad &8 terutamanya di penghulu segala hari. Sepertimana yang
diperintahkan dalam Surah al-Ahzab ayat 56:

“Ya Allah, jadikanlah kami orang-orang yang mendirikan solat secara
berjemaah serta menunaikan zakat dan wakaf tunai melalui agensi
milik penuh Majlis Agama Islam Pulau Pinang (MAINPP) iaitu Zakat
Pulau Pinang dan Wakaf Pulau Pinang (WPP).

Ya Allah, rahmatilah kehidupan para pemberi zakat dan wakaf serta
pihak yang mengutamakan kebajikan sosial melalui instrumen zakat
dan wakaf. Berkatilah hidup mereka yang sentiasa memudahkan
kehidupan masyarakat.”

